
PROGRAM KOLABORATIF AKADEMIK UiTM x SMK TIZ

11 Jun 2026
Oleh : Ahmad Fathi Azhari

Barisan peserta dari SMK Tengku Intan Zaharah bersama Guru pengiring

DUNGUN, 11 Jun 2026 - Seramai 137 orang pelajar Sekolah Menengah 
Kebangsaan Tengku Intan Zaharah (SMKTIZ) telah diraikan dalam satu 
sesi taklimat khas bersempena dengan Program Kolaboratif Akademik 
UiTM x SMKTIZ. Program yang berlangsung dari jam 3.00 petang hingga 
4.30 petang ini telah diadakan di Aras 1, Bangunan Annex Perpustakaan 
Cendekiawan. Penganjuran program impak tinggi ini merupakan hasil 
jalinan kerjasama strategik antaran tiga pihak iaitu Fakulti Sains 
Komputer & Matematik UiTMCT, Perpustakaan Cendekiawan 
UiTMCTKD, dan SMK Tengku Intan Zaharah, Dungun.

Cik Asmahani Abudullah sedang menyampaikan 
taklimat perpustakaan kepada para peserta

Satu sesi taklimat khas berkaitan fungsi 
perpustakaan akademik dalam menyokong 
kecemerlangan akademik telah disampaikan 
secara eksklusif oleh Timbalan Ketua 
Pustakawan (M) (KUP), Cik Asmahani 
Abdullah.

Program ini dirancang bertujuan untuk memberi gambaran awal kepada 
para pelajar sekolah mengenai suasana pembelajaran di peringkat 
universiti. Di samping itu, ia juga menjadi wadah penting dalam memupuk 
minat membaca serta meningkatkan tahap literasi maklumat dalam 
kalangan generasi muda agar lebih bersedia menghadapi cabaran 
pendidikan masa hadapan.

